করোনার দ্বিতীয় ঢেউ মোকাবেলায় কর্মস্থলে শ্রমিকদের আরো সচেতন হওয়ার নির্দেশ শ্রম প্রতিমন্ত্রীর 
ঢাকা, ১৬ নভেম্বর:

করোনার দ্বিতীয় ঢেউ মোকাবেলায় কর্মস্থলে শ্রমিকদের আরো সচেতন হওয়ার নির্দেশ দিয়েছেন শ্রম ও কর্মসংস্থান প্রতিমন্ত্রী বেগম মন্নুজান সুফিয়ান। 
গতকাল বিকেলে গাজিপুরে কলকারখানা ও প্রতিষ্ঠান পরিদর্শন অধিদপ্তরের সভাকক্ষে করোনার দ্বিতীয় ঢেউ মোকাবেলায় স্থানীয় শ্রমিক নেতৃবৃন্দের সাথে সচেতনতা বৃদ্ধিমূলক সভায় প্রধান অতিথি বক্তৃতায় এ কথা বলেন। 
শ্রম প্রতিমন্ত্রী বলেন শীতকালে করোনার প্রকোপ বাড়ার আশঙ্কা রয়েছে। 
কলাকারখানায় উৎপাদন স্বাভাবিক রাখতে শ্রমিকদের সুস্থ থাকতে হবে। করোনা মোকাবেলার প্রধান হাতিয়ার হচ্ছে মাস্ক। শ্রমিকদের কর্মস্থলে মাস্ক পরা বাধ্যতামূলক করতে হবে। করোনা থেকে শ্রমিকদের নিরাপদ রাখতে মালিক-শ্রমিক এবং শ্রমিক নেতৃবৃন্দকে ভূমিকা রাখতে হবে। সবাই একটু সচেতন হলে সহজেই করোনা থেকে শ্রমিকদের নিরাপদে রাখা সম্ভব হবে বলে আশা প্রকাশ করেন।
সভায় কলকারখানা ও প্রতিষ্ঠান পরিদর্শন অধিদপ্তরের গাজীপুরের উপ-মহাপরিদর্শক মো ইউসুফ আলীর সভাপতিত্বে স্থানীয় শ্রমিক নেতৃবৃন্দ এবং কলকারখানা ও প্রতিষ্ঠান পরিদর্শন অধিদপ্তর, শিল্প সম্পর্ক শিক্ষায়তন, এবং শ্রম কল্যাণ কেন্দ্রের কর্মকর্তাগণ উপস্থিত ছিলেন।
এর আগে প্রতিমন্ত্রী ভাওয়াল রিসোর্ট এ শ্রম অধিদপ্তর, কলকারখানা ও প্রতিষ্ঠান পরিদর্শন অধিদপ্তর এবং শিল্প সম্পর্ক শিক্ষায়তন গাজিপুরের কর্মকর্তাদের সাথে এক মতবিনিময় সভায় অংশ গ্রহণ করেন।

